
Shri Sharada Ashtaka Stotram

શ્રીશારદાષ્ટકસ્તોત્રમ્

(શ્રીશારદાષ્ટકમ્)
શ્રી શારદે ચારુરૂપે-
ઋષ્યશ‍ૃઙ્ગાચલસ્થેભજેમાતરન્ત્વાં
શ્રી શારદે ચારુરૂપે (શ્રી શારદે) ॥ ધ્રુવપદમ્ ॥
તુઙ્ગાનદીપુણ્યતીરે -તાપસાનન્દપૂરે તપોઽરાતિચોરે ।
નિત્યં વસન્તીં  જ્વલન્તીં - સર્વવિદ્યાધિદાત્રીં
વિરિઞ્ચેસ્સુપત્નીમ્ ॥ (શ્રી શારદે) ૧॥
શ્રી શઙ્કરસ્થાપિતાં તાં -
શાન્તિદાન્ત્યાદિ સમ્પૂર્ણ સંન્યાસિ વન્દ્યામ્ ।
સર્વાર્થદાત્રીં  સવિત્રીં -
દેશિકેન્દ્રસ્વરૂપેણ સર્વત્ર યાન્તીમ્ ॥ (શ્રી શારદે) ૨॥
કારુણ્ય સમ્પૂર્ણ નેત્રાં-
શુભ્રવસ્ત્રાં પવિત્રાં શરચ્ચન્દ્રવક્ત્રામ્ ।
સદ્રત્નભૂષાવિચિત્રાં-
યોગિવૃન્દાર્પિતાનન્દબિલ્વાદિપત્રામ્   ॥ (શ્રી શારદે) ૩॥
શ્રી કુઙ્કુમાલિપ્તગાત્રીં  -
ભક્તવૃન્દાર્પિતસ્વીયકલ્યાણનેત્રામ્   ।
આવિષ્કૃતાનેકશાસ્ત્રાં -
અબ્જસમ્ભૂતસમ્બદ્ધ માઙ્ગલ્યસૂત્રામ્  ॥ (શ્રી શારદે) ૪॥
શ‍ૃઙ્ગાદ્રિવાસાં  પ્રણમ્યાં -
નાથરૂપાં નમદ્રાજરાજધિદેવામ્ ।
રાજ્યાદિદાનૈકદીક્ષાં -
વેદવેદાન્ત સન્ધાયિ કારુણ્યવીક્ષામ્ ॥ (શ્રી શારદે) ૫॥

અન્તર્મુખારાધ્યદેવીં -
ભક્તસમ્બોધિદામ્નાય ગમ્ભીર ભાવામ્ ।
નિત્યં કૃતાનેકસેવાં-
ત્યાજિતાજ્ઞાન સમ્ભૂત જીવાત્મભેદામ્ ॥ (શ્રી શારદે) ૬॥
શુદ્ધસ્વભાવૈરુપાસ્યાં -
ઋષ્યશ‍ૃઙ્ગાદ્રિપીઠસ્ય  સંન્યાસિ વશ્યામ્ ।
વિદ્યાર્થિલોકેનવન્દ્યાં   -
વિષ્ણુરુદ્રાદિમાન્યાં સુપુણ્યૈકલભ્યામ્ ॥ (શ્રી શારદે) ૭॥
લોકૈકરક્ષૈકદીક્ષાં -
અક્ષમાલાદિહસ્તાં યદીન્દ્રાદિપક્ષામ્ ।
અક્ષય્યલક્ષ્મીકટાક્ષાં
દૃષ્ટમાત્રેણ તાપાદિસંહારવક્ષામ્ ॥ (શ્રી શારદે) ૮॥
ભક્ત્યાકૃતં સ્તોત્રરત્નં- દીક્ષિ
તાનન્તરામેણ વિદ્યાદિસિદ્ધ્યૈ ।
શ્રી શારદા દોષમૂલં -
ભક્તિયુક્તઃ પઠેદ્યો લભેતૈવ સર્વમ્ ॥ (શ્રી શારદે) ૯॥
ઇતિ શ્રી અનન્તરામેણવિરચિતમ્ શ્રીશારદાષ્ટકસ્તોત્રં સમ્પૂર્ણમ્ ।

